
	1.
	ՀՀ առողջապահության նախարարություն

2013.08.21

ԴԴ/11/9295-13
	Նախագծի 4-րդ կետը առաջարկում եմ խմբագրել, նկատի ունենալով, որ հոգեբուժական օգնություն ստացող անձը առանձին դեպքերում` կախված առողջական վիճակից, չի կարող լքել բժշկական կազմակերպությունը, ուստի դիմումը անձամբ հանրային պաշտպանի գրասենյակ ներկայացնելը, այդ պարագայում, անհնար կլինի: Միաժամանակ հիշյալ կետը սահմանափակում է, թե հոգեկան խանգարում ունեցող անձի և թե օրինական ներկայացուցչի կողմից դիմումը փոստով առաքելու իրավունքը: Ելնելով վերոգրյալից, առաջարկում եմ կետը համապատասխանեցնել Փաստաթղթերի հատուկ առաքման մասին օրենքի պահանջներին:
	Ընդունվել է:
	Նախագծի 4-րդ կետի «անձամբ» բառից հետո ավելացվել է «փոստով» բառը՝ այն համապատասխանեցնելով «Փաստաթղթերի հատուկ առաքման մասին» ՀՀ օրենքի պահանջներին:

	2.
	ՀՀ առողջապահության նախարարություն

2013.08.21

ԴԴ/11/9295-13
	Նախագծի հավելվածի 9-րդ կետը առաջարկում եմ խմբագրել` հանելով դիմումը մերժելու Փաստաբանության մասին ՀՀ օրենքի 41-րդ հոդվածով չնախատեսված հիմքը, նկատի ունենալով, որ մերժման հիմքերը օրենքով սպառիչ թվարկված են և  օրենքով իրավասություն չի վերապահվել օրենսդրությամբ նախատեսված այլ դեպքերում ևս մերժման հիմքեր սահմանել: Միաժամանակ տեղեկանք չներկայացնելու դեպքում, առաջարկում եմ սահմանել ողջամիտ ժամկետ` տեղեկանքը ներկայացնելու համար, որը լրանալուց և չներկայացնելուց հետո, դիմումին ընթացք չի տրվի:
	Ընդունվել է:
	Նախագծի 9-րդ կետի «հիմքով» բառից հետո հանվել է «, կամ եթե դիմումի հետ մեկտեղ չի ներկայացվել սույն կարգի 5-րդ կետով նախատեսված տեղեկանքը» նախադասությունը:

	3.
	ՀՀ առողջապահության նախարարություն

2013.08.21

ԴԴ/11/9295-13
	Նախագծի հավելվածի 10-րդ կետում նախատեսված է տեսակցություն միայն հոգեկան խանգարում ունեցող անձի հետ` մինչդեռ անգործունակ անձանց դեպքում նրա շահերը ներկայացնում է օրինական ներկայացուցիչը, որին իրավական օժանդակության տրամադրելու որևէ ընթացակարգ` նախագծով  սահմանված չէ: Ուստի կետը անհրաժեշտ է խմբագրել` սահմանելով, որ հանրային պաշտպանը անձին տեսակցում է, թե անձը գործունակ է, իսկ մնացած դեպքերում տեսակցում  է օրինական ներկայացուցչին:
	Ընդունվել է:
	10-րդ կետը «անձին» բառից հետո լրացվել է «կամ նրա օրինական ներկայացուցչին» բառերով:

	4.
	ՀՀ առողջապահության նախարարություն

2013.08.21

ԴԴ/11/9295-13
	Նախագծի հավելվածի 11-րդ կետը շարադրել հետևյալ խմբագրությամբ.

11. Վարչակազմը ապահովում է հանրային պաշտպանի անարգել մուտքն ու ելքը բժշկական կազմակերպության՝ տեսակցության համար նախատեսված տարածք, ինչպես նաև անձի և հանրային պաշտպանի մեկուսի տեսակցությունը՝ հաշվի առնելով տվյալ  հոգեբուժական  կազմակերպության տնօրենի հաստատած ներհիվանդանոցային ռեժիմը: Առաջարկը պայմանավորված է նրանով, որ «Հոգեբուժական օգնության մասին» Հայաստանի Հանրապետության օրենքի 7-րդ հոդվածի 5-րդ մասը արդեն իսկ սահմանափակում է հոգեկան խանգարումով տառապող անձի իրավական օժանդակություն ստանալու դեպքերը` նախատեսելով դրա տրամադրումը միայն հոգեբուժական կազմակերպությունում գտնվող անձանց:
	Ընդունվել է:
	Նախագծի 11-րդ կետի «Հիվանդանոցի» բառից առաջ հանվել է «Եթե անձը գտնվում է հոգեբուժական հիվանդանոցում, ապա» նախադասությունը:

	5.
	ՀՀ առողջապահության նախարարություն

	Միաժամանակ նախագծում ներկայացված չէ իրավական օժանդակության տրամադրման ընթացակարգը, դիմումի մեջ ներկայացված հարցերին հանրային պաշտպանի կողմից ընթացք տալու գործընթացը, ձեռնարկվող միջոցառումները: Այս առումով առաջարկվում է նախագիծը լրացնել համապատասխան դրույթներ:
	Չի ընդունվել: Յուրաքանչյուր դեպքում հանրային պաշտպանը ինքն է որոշում իր պաշտպանյալի իրավունքների և օրինական շահերի արդյունավետ պաշտպանության համար ձեռնարկվելիք քայլերը, որոնք ըստ դեպքի կարող են բազմաբնույթ լինել (խորհրդատվություն, հայցի կամ դիմումի պատրաստում, դատական ներկայացուցչություն և այլն), և դրանց նախատեսումը նշված որոշման մեջ նպատակահարմար չէ, և ընդհակառակը, կարող է լրացուցիչ սահմանափակումների առիթ հանդիսանալ:
	

	6.
	ՀՀ ֆինանսների նախարարություն

2013.08.23
1/9.4/12394-13


	Դիտողությունների և առաջարկություններ չկան:


	
	Փոփոխություն չի կատարվել:

	7.
	ՀՀ փաստաբանների պալատ
2013.03.10

1/575
	«Փաստաբանության մասին» ՀՀ օրենքի 41-րդ հոդվածի 5-րդ մասում 2011թ. ՀՕ-339-Ն օրենքով կատարված փոփոխությունների հետևանքով 2014թ. հունվարի մեկից սկսում են գործել 3-րդ, 6-րդ և 11-րդ կետերը, որոնք մեխանիկորեն ավելացնում են անվճար իրավաբանական օգնություն ստացող անձանց թիվը:

Բացի այդ, 2013թ. ՀՕ-29-Ն օրենքով նշված 41 հոդվածում կատարվել է նոր փոփոխություն և ավելացվել է 12-րդ կետը՝ «հոգեբուժական կազմակերպությունում բուժվող հոգեկան խանգարումներ ունեցող անձանց» անվճար իրավաբանական օգնություն ցույց տալու մասին:

Այս դեպքում հանրային պաշտպանը ստիպված կլինի մեկնել հանրապետության ամբողջ տարածքում տեղաբաշխված  հոգեբուժական հաստատություններ, իր հերթին այդ անվճար իրավաբանական օգնություն ապահովելու համար ՀՊ գրասենյակը ստիպված կլինի գործուղել նշանակված հանրային պաշտպանին և հատուցել գործուղման հետ կապված օրենդրությամբ նախատեսված բոլոր ծախսերը, քանի որ հոգեբուժական հիվանդանոցում կամ հիվանդանոցից դուրս գտնվող հիվանդի հարցը կարող է կապված լինել Ղափանի, Գյումրիի կամ այլ հեռավոր վարչական տարածքների հետ:

Իրավական օգնություն ապահովելու համար մեկնել և վերադառնալը նաև ժամանակի ծախս է հանրային պաշտպանի համար, որը ենթադրում է առնվազն մեկ օրվա տրամադրում տվյալ հարցին ծանոթանալու համար, ինչը կբերի գրասենյակի ծանրաբեռնվածության աճի, ընդ որում, պայմանավորված նման օգնությունների քանակից և կատարվելիք գործողությունների ծավալից, կարող է լինել զգալի:

«Հոգեբուժական օգնության մասին» 2004թ. օրենքի (այսուհետ՝ Օրենք) հավելված համարվող ընթացակարգի 5-րդ գլխում ասվում է.

«1. Հոգեբուժական կազմակերպությունում գտնվող հոգեկան խանգարմամբ տառապող յուրաքանչյուր անձ իրավունք ունի ստանալու իրավական հարցերով օժանդակություն՝ հիվանդանոցում իր գտնվելու և բուժման հետ կապված հարցերի վերաբերյալ»: Միչդեռ Կարգի համաձայն «Իրավական օժանդակությունը ներառում է «Փաստաբանության մասին» Հայաստանի Հանրապետության օրենքի 41-րդ հոդվածի 2-րդ մասով նախատեսված անվճար իրավաբանական օգնությունը, այդ թվում նաև՝ հոգեբուժական կազմակերպությունում գտնվելու և բուժման հետ կապված հարցերի, հոգեկան խանգարումներ ունեցող անձի իրավունքների և պարտականությունների վերաբերյալ խորհրդատվությունը», այսինքն Կարգը հակասում է Օրենքին:

Միաժամանակ, եթե Օրենքի համաձայն անվճար իրավաբանական օգնությունը տրվում է միայն հոգեբուժական կազմակերպությունում անձի գտնվելու ընթացքում և բուժման հարցերի հետ կապված, ապա ինչպես կարգավորել այն հարցերը, որոնք առաջանում են հիվանդանոցում, սակայն կապված չեն բուժման հետ, կամ ինչ անել, երբ անձը իրավաբանական օգնություն ստանալու ընթացքում դուրս է գրվել հոգեբուժական կազմակերպությունից: Կամ էլ հակառակը՝ դրսում հոգեկան հիվանդը ստացել է իրավաբանական օգնություն և այն չավարտած ընկել է հոգեբուժական հիվանդանոց: Պետք է դադարեցնել իրավական օգնությունը՝ թե շարունակել: Շարունակելու դեպքում փաստացի խախտվում է ՀՕ-80-Ն պահանջները կամ ՀՀ փաստաբանության մասին օրենքի 41-րդ հոդվածի 5-րդ մաի 12-րդ կետը:
	Ընդունվել է ի գիտություն:
Չի ընդունվել:

Հոգեբուժական հաստատությունում գտնվող անձի՝ պետության կողմից երաշխավորված իրավաբանական օժանդակությունը 2014թ. հունվարի մեկից (հիմք ընդունելով 2013թ. մայիսի 21-ի ՀՕ-28-Ն օրենքը) տրամադրվելու է հանրային պաշտպանի գրասենյակի կողմից: Մինչդեռ օրենքի մատնանշված 5-րդ գլխում խոսվում է իրավաբանական օժանդակության այն  շրջանակի մասին, որը ըստ նշված գլխի 2-րդ կետի ֆինանսավորում է հոգեբուժական հաստատությունը: Միևնույն ժամանակ նշված կատեգորիայի անձանց «Փաստաբանության մասին» ՀՀ օրենքի 41-րդ հոդվածում (առանց որևէ բացառություն կամ առանձնահատկություն սահմանելու) ներառելով՝ պետությունը մեխանիկորեն երաշխավորում է նրա իրավաբանական օգնության տրամադրումը ոչ միայն անձի բուժման հետ կապված, այլ օրենքում նախատեսված անվճար իրավաբանական օգնության շրջանակների ողջ ծավալով: Հետևաբար, կարգի և օրենքի միջև որևէ հակասություն առկա չէ:
Ընդունվել է ի գիտություն: 

Նշված խնդիրը նպատակահարմար է կարգավորել «Փաստաբանության մասին» ՀՀ օրենքով, քանի որ, այն ակտուալ է, որ միայն հոգեբուժական հաստատությունում գտնվող անձան, այլ նաև անվճար իրավաբանական օգնության իրավունք ունեցող անձանց պարագայում, այն դեպքում, երբ կոնկռետ իրավաբանական օգնություն ստանալու ընթացքում նրանց համապատասխան կարգավիճակը փոխվում է (օրինակ դատապարտյալն ազատվում է պատժից, անվճարունակ անձը ստանում է ժառանգություն և այլն): Միևնույն ժամանակ, հաշվի առնելով, որ նշված հարցերն ուղղակիորեն կարգավորված չեն օրենքով, դրանց հատվածային կարգավորումը ՀՀ կառավարության որոշմամբ ընդունելի չէ:

	Փոփոխություն չի կատարվել:
Փոփոխություն չի կատարվել:
Փոփոխություն չի կատարվել:


